
Jakub a Khata 
abo 

bajka wo překuzłanymaj nosomaj 
wot H. Seilerja. 

W o s o b y : 
1) Jakub Wólšowinka (Wjesela), kubleŕ. 
2) Khata, rodź. Wjerjebinkec, jeho žona. 
3) Jakubašk a Khatyržinka, Wólšowinkec dźěsći. 
4) Běrka, sudniski słužobnik. 
5) Bosćij, wobstaranski komptorist a nabrašćowaŕ w Draždźanach. 
6) Bosćijowa, jeho žona. 
7) Pětr, Jakubowy słužobnik. 
8) Staromar, ryčnik. 
9) Dźiwyčinjeŕska sonina. 

10) Chor wjesnych ludźi a honjerjow. 

P r ě n i a k t . 

Scena 1. 
Jakubowa jstwa. Postup 1. Jakub. 
Ach mandźelstwo je kwakula, 
Křiž hórki žiwe dny; 
Hdyž k mužej žona njepřaha, 
Hdyž nimo kulił sy! 

(Bjerje sebi trubku z wokna.) 



4 H. Seileŕ: 

Pój sem, pój luba trubčička, 
Mi spodobniša lubčička, 
Ty tež drje swoju hłójčku maš, 
Tak mje pak nihdy njehněwaš 
Kaž Khaćina. 
Pój, wućek’ ze mnu na piwko, 
Mi pomhaj zabyć hubjenstwo. 
Mi z kurom twojim wuleća 
Do wětra moje hněwanja! 

(Wón woteńdźe.) 

Postup 2. Khata. 

Prózna jstwa! wšo stejo ležo! 
Zaso šoł je k šibjeńcy — 
Ach mi k wutrobje je ćežo, 
Dyžli horow tysacy. 

Dóńž je žadyn krošik w zaku 
Hanja k mokrej bjesadźi, 
Smjerdźi jemu při pjecaku, 
Žonu, dźěći wopušći. 

(Kiwnje z ruku k woknej, kaž za Jakubom.) 

Štó by znał a prjedy wjedźił, 
Što w tych helskich mužach tči: 
Bjez čěpca by radšo sedźił, 
Brašcy njedał do duri. 
To ći barbja, ryča rjenje: 
Jandźelko, mój hołbiko! 
Z prawdu njeměnja pak ženje, 
Falšnosć je jich kosydło. 

Scena 2. 
Piwnica. Postup 1. Pijata a spěwata bjesada. 
Ptačik lěta tu a tam, 
Wysoko a niłko: 
:,: Wulět ja a statok mam, 
Hdźež je dobre piwko. :,: 


